
Uunga siunnersuut: Folkehøjskolit pillugit Inatsisartut inatsisaata allanngortinnissaa pillugu Inatsisartut 

inatsisaat nr. xx, xx. xxx 2017-imeersoq 

(Ilinniartitaanermut, Kultureqarnermut, Ilisimatusarnermut Ilageeqarnermullu Naalakkersuisoq) 

 

Demokraatiniik Atassummiillu oqaaseqaatissarput ataatsimimoorupparput.  

Piffissanngorpoq folkehøjskolitta ullutsinnut tulluarnerusumik atorfissaqartinnerat aamma iluaqutaanerat 

suli pitsaanerusumik pitsanngorsassallugu, suli annerusumik periarfissaqarput, aamma aningaasat 

tunniunneqartartut suli pitsaanerusumik takuneqarsinnaasumillu kinguneqarnissaat pisariaqarpoq.  

Ukiorpassuarni folkehøjskoletta inerisitaat pappiliatigut takuneqarsinnaannginnerat peqqutaalluni 

nalilersorniarnera ajornakusoortarpoq. Tassa imak paasillugu, inuit folkehøjskolernikut ullumikkut 

sumiippat? Qanoq pissarsiaqaatingisimavaat? Suna anguneqartarpa? Taava ullumikkut inissisimanerput 

malillugu inuit amerlasuut ilinniartitaanerup iluani sapanginneqartartillugit pisariaqarluinnarpoq nukik 

annertooq folkehøjskoliniittoq atorluassallutigu, tuniussassaat tamakkiisumik atorluassallutigu 

periarfissatsialaammat, soorlu inuit assingiinngittorpassuarnik tunuliaqutillit folkehøjskolimiik 

naammassissalerniassammata allangartannguamik peqarlutik siunissami matunik ammaassisumik.  

Tamanna pingeriikkatsinnik nunatsinni artorluaanermik ammaassisuussooq, aningaasarpassuit atorlugit 

nutaanik pilersitsiortunngikkaluarluni pigisat aningaasat atuarfillu atorluarlugit nutaamik eqqarsarnikkut 

aningaasanillu atorluaanikkut periarfissagut killeqanngillat.  

Qujanaq naalakkersuisut isumatusaartumik suliaqarsimanissinnut. 

Taamatut oqaaseqarluta siunnersuutip ataatsimiitsitaliamut susassaqartumut ingerlateqqinneqarnissaa 

innersuussutingaarput.  

 

  


